
A.L. 233 tal-2018

ORDINANZA DWAR IL-PROFESSJONI MEDIKA U L-
PROFESSJONIJIET LI GĦANDHOM X’JAQSMU MAGĦHA

(KAP. 31)

Regolamenti tal-2018 li jemendaw ir-Regolamenti 
dwar il-Kontroll tal-Mediċini (Emenda Nru 2)

BIS-SAĦĦA tas-setgħat mogħtija bl-artikolu 40 tal-Ordinanza
dwar il-Professjoni Medika u l-Professjonijiet li għandhom x’jaqsmu
magħha, il-Ministru għas-Saħħa Pubblika, wara konsultazzjoni mal-
Kunsill tas-Saħħa, għamel dawn ir-regolamenti li ġejjin:-

Titolu.

L.S. 31.18.

1. It-titolu ta’ dawn ir-regolamenti hu r-Regolamenti tal-2018
li jemendaw ir-Regolamenti dwar il-Kontroll tal-Mediċini (Emenda
Nru 2), u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar il-Kontroll tal-Mediċini, hawn iżjed ’il
quddiem imsejħa "ir-regolamenti prinċipali".

Jemenda r-
regolament 2 
tar-regolamenti 
prinċipali

2. Minnufih wara t-tifsira "reġistru" fir-regolament 2 tar-
regolamenti prinċipali, għandha tiżdied it-tifsira li ġejja:

Kap. 458. 

"riċetta" tfisser riċetta mediċinali maħruġa minn persuna
professjonali kwalifikata biex tippreskrivi prodotti mediċinali bl-
Att dwar il-Mediċini jew taħtu, inkluż riċetti manwali, riċetti
ġġenerati bil-kompjuter u riċetti elettroniċi.".

Jemenda r-
regolament 7 
tar-regolamenti 
prinċipali.

3. Ir-regolament 7 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit
b'dan li ġej:

"(1) Kull riċetta manwali għal mediċina speċifikata
għandha tkun miktuba bl-inka jew b’materjal ieħor li ma
jitħassarx fuq il-formula fis-Seba’ Skeda li tinsab ma’ dawn
ir-Regolamenti. It-tabib għandu juża r-riċetta uffiċċjali kif
approvata mis-Suprintendent tas-Saħħa Pubblika meta
joħroġ riċetti ġġenerati bil-kompjuter jew riċetti
eletroniċi.";

(b) fis-subregolament (8) tiegħu minnufih wara l-kliem
"meta jippreskrivi" għandhom jiżdiedu l-kliem "b'mod
manwali";

(ċ) is-subregolament (9) tiegħu għandu jiġi sostitwit

b’dan li ġej:

"(9) It-tabib għandu jirrapporta minnufih bil-miktub
lis-Suprintendent kull każ ta’ serq jew telf ta’ ktejjeb jew
aċċess mhux awtorizzat għall-profil elettroniku tiegħu, u
ma għandux juża xi formula ta’ riċetta minn xi ktejjeb ta’
formuli maħruġ lil xi tabib ieħor, jew joħroġ riċetti
ġġenerati bil-kompjuter jew riċetti elettroniċi minn profil
elettroniku ta' tabib ieħor.".

Jemenda r-
regolament 8 
tar-regolamenti 
prinċipali.

4. Minnufih wara s-subregolament (6) tar-regolament 8 tar-
regolamenti prinċipali, għandu jiżdied is-subregolament li ġej:

"(7) (a) F'każ ta' riċetti elettroniċi, l-ispiżjar għandu
jaċċessa s-sistema elettronika permezz tal-verifika uffiċċjali
meħtieġa. 

(b) L-ispiżjar għandu jara li r-riċetta kienet
mibgħuta permezz tas-sistema elettronika uffiċċjali u jimla d-
dettalji kif speċifikati permezz ta' dawn ir-regolamenti skont kif
meħtieġ mis-sistema elettronika.".

Jemenda r-
regolament 9 
tar-regolamenti 
prinċipali.

5. Il-paragrafu (a) tas-subregolament (6) tar-regolament 9 tar-
regolamenti prinċipali, minnufih wara l-kliem "mediċina speċifikata"
għandhom jiżdiedu l-kliem "iżda mhux methylphenidate".

